
MÜSTƏQĠLLĠK ĠLLƏRĠNDƏ AZƏRBAYCANDA ALĠ TƏHSĠLĠN  

ĠNKĠġAF PERSPEKTĠVLƏRĠ 

 
Xülasə. Məqalədə müəyyən edilir ki, dövlət proqramında həlli nəzərdə tutulan mühüm məsələlərdən biri 

ali təhsil müəssisələrinin strukturunın və bütövlükdə onun idarə olunması sisteminin müasir tələblər ba-

xımından modernləşdirilməsidir. Bu baxımdan idarəçilik strukturunun əsaslı təkmilləşdirilməsi, kadr is-

tehlakçılarının ali təhsil müəssisələrinin idarə olunmasında və inkişafında iştirakını təmin edən struktur-

ların yaradılması, aidiyyati müəssisələri baza kimi müəyyənləşdirməklə sıx əlaqələrin qurulması, tələbə 

özünüidarə sisteminin inkişafı istiqamətində əhəmiyyətli irəliləyişlər əldə edilmişdir. 

Açar sözlər: ali təhsilin inkişafı, təhsilin inkişafı üzrə Dövlət Strategiyası, ali ixtisas təhsili sistemi, 

Azərbaycanda ali təhsil, təhsilin modernləşdirilməsi 

  

XXI yüzilliyin əvvəllərindən cəmiyyətin inkiĢaf tempinin daha da sürətlənməsi, siyasi 

və sosial seçim imkanlarının geniĢlənməsi, eyni zamanda informasiya cəmiyyətinə keçid, ün-

siyyət və dözümlülük amillərinin mühüm əhəmiyyət kəsb etməsi, mədəniyyətlərarası əlaqələ-

rin miqyasının xeyli geniĢlənməsi bütövlükdə təhsilin, o cümlədən ali təhsilin qarĢısında daha 

ciddi vəzifələr qoyur. AraĢdırmalar göstərir ki, yeni nəsildə müasir təfəkkürün formalaĢmasını 

tələb edən və yalnız beynəlxalq əməkdaĢlıq çərçivəsində həll edilə bilən qlobal problemlərin 

sayı artmıĢ, iqtisadiyyatın dinamik inkiĢafı, rəqabətin güclənməsi, sadə əmək sferasının məh-

dudlaĢması nəticəsində peĢə ixtisasının artırılmasını və yenidən hazırlanmasını tələb edən cid-

di struktur dəyiĢikliyinin aparılması zərurəti yaranmıĢdır. Belə bir dövrdə gənclərin və yaĢlı 

nəslin təhsilinin artırılması nəticəsində formalaĢan insan kapitalı cəmiyyətin inkiĢafında daha 

güclü təsir vasitəsinə çevrilir. Bütün bunların nəzərə alınması ölkəmizdə ali təhsilin inkiĢafı 

ilə bağlı Dövlət Proqramının hazırlanması və tətbiqinə imkanlar yaratdı. 

Azərbaycan Respublikası Prezidenti Cənab Ġlham Əliyevin 22 may 2009-cu il tarixli 

Sərəncamı ilə “2009-2013-cü illərdə Azərbaycan Respublikasının ali təhsil sistemində islahat-

lar üzrə Dövlət Proqramı” təsdiq olundu. 

Dövlət Proqramının əsas məqsədi aĢağıdakı məsələlərin həllini nəzərdə tuturdu: 

 ölkənin ali təhsilinin Avropa təhsil məkanına inteqrasiyası, onun məzmununun Bolonya 

prosesinin prinsiplərinə uyğun qurulması, cəlbedici və rəqabət qabiliyyətliliyinin təmin 

edilməsi; 

 ölkə iqtisadiyyatının inkiĢaf tələblərinə uyğun ali təhsilli kadrlara yaranan tələbatın ödə-

nilməsi, habelə informasiya cəmiyyətinin və biliklərə əsaslanan iqtisadiyyatın tələbləri-

nə uyğun olaraq kadr potensialının yaradılması; 

 əhalinin müasir tələblərə cavab verən ali təhsil almaq imkanlarının təmin edilməsi üçün 
iqtisadi və sosial baxımdan səmərəli ali təhsil sisteminin formalaĢdırılması. 

Təhsilin ölkənin aparıcı dövlətlər sırasına daxil olmasını təmin edən əsas faktor olması, 

vətəndaĢların xaricdə təhsil almasının dəstəklənməsi və digər mühüm amillər respublikada ali 

təhsil sahəsində islahatların istiqamətlərinin, milli maraqları əks etdirməklə, qeyd olunan ten-

densiyalara uyğun müəyyənləĢdirilməsi zərurətini doğurmuĢdur. Bu baxımdan araĢdırmalar 

göstərmiĢdir ki, respublikanın ali təhsil sistemində aĢağıdakı problemlər mövcuddur: kadr ha-

zırlığı strukturunun əmək bazarının tələbatını tam ödəməməsi; elmi-tədqiqatların nəticələrinin 

ali təhsilə zəif inteqrasiyası; ali təhsilə ayrılan vəsaitlərin səmərəsiz istifadəsi; ali məktəblərin 

kadr potensialı və müəllimlərin ixtisasartırma təhsilinin müasir tələblərə cavab verməməsi; ali 

məktəb tələbələri və məzunlarının hazırlıq səviyyəsinin onların dünya təhsil məkanına çevik 

inteqrasiyasına imkan verməməsi; ali və orta ixtisas təhsili istiqamətlərinin və magistr proq-

ramlarının siyahılarının təsdiqindən xeyli müddət keçdiyinə görə onların yeniləĢdirilməsinə 

ehtiyacın olması; istiqamətlər üzrə standartların yeniləĢməsinə baxmayaraq, tədris planlarında 

hələ də lüzumsuz qeyri-ixtisas fənləri mövcudluğu; bakalavriat və magistratura səviyyələrində 

bir çox ixtisaslar üzrə dərsliklərin çatıĢmaması, bəzən isə məzmunca köhnəlmiĢ ədəbiyyatdan 

istifadə edilməsi; tələbələrin tədris olunan fənləri mənimsəmə səviyyəsini müəyyənləĢdirən 

monitorinq mexanizmi olmadığından onların biliyinin qiymətləndirilməsində qeyri-obyaktiv-

liyə yol verilməsi; pedaqoji təhsilin məzmunu ümumtəhsil məktəblərinin tələbatı ilə kifayət 

qədər uzlaĢmaması; magistr hazırlığının məzmununa və səviyyəsinə qoyulan minimum dövlət 

tələblərinin strukturunun təkmilləĢdirilməsi zəruriliyi və buna müvafiq istiqamətlər üzrə döv-

lət təhsil standartlarının hazırlanmasına ehtiyacın olması; yeni pedaqoji texnologiyaların lazı-

mi səviyyədə, məqsədəuyğun Ģəkildə tətbiq olunmaması, mövcud texnologiyalardan isə tədris 

prosesində zəif istifadə olunması; ali məktəblərdə kadr hazırlığında informasiya-kommunika-

siya texnologiyalarından, fəal interaktiv təlim metodlarından kifayət qədər istifadə edilməmə-

si; kadr hazırlığı üzrə uzunmüddətli, elmi cəhətdən əsaslandırılmıĢ proqnozlaĢdırma mexaniz-

mi olmaması; ali məktəb müəllimlərinin peĢəkarlıq səviyyəsini müəyyən edən mexanizm ya-

radılmaması; ali məktəblərdə dərs yükünün optimal müəyyənləĢdirilməməsi, azsaylı qrup və 

birləĢmələrin yaradılması, dərs yükünün minimal hədlə müəyyən edilməsinin tələbə-müəllim 

nisbətinin dünyadakı göstəricilərə uyğunlaĢdırılmasına imkan verməməsi; ali məktəblərin 

maddi-texniki bazasının (tədris laboratoriyalarının təchizatı, tədris prosesini təmin edən cihaz 

və avadanlıqlarla təminatı və s.) müasir tələblərə cavab verməməsi; ali məktəb kitabxanaları 

və onların təminatının günün tələblərinə cavab verməməsi, elektron kitabxanaların və dərslik-

lərin yaradılması iĢində çeviklik, operativliyin olmaması; ali təhsil müəssisələrinin fəaliyyəti-

ni tənzimləyən normativ sənədlərin kredit sisteminin tətbiqi ilə bağlı müvafiq sənədlərə uy-

ğunlaĢdırılmaması. 

Qeyd etmək lazımdır ki, Dövlət Proqramı (“2009-2013-cü illərdə Azərbaycan Respubli-

kasının ali təhsil sistemində islahatlar üzrə Dövlət Proqramı”) məhz bu müddəaların həllinə 

yönəlməsi baxımından da mühüm əhəmiyyət kəsb edir. 

Dövlət Proqramına uyğun olaraq ali təhsildə bir sıra istiqamətlər üzrə islahatlar həyata 

keçirildi. Belə ki, ilk növbədə ali təhsil sisteminin Avropa və mütərəqqi dünya ölkələrinin ali 

təhsil məkanına inteqrasiyası üçün hüquqi baza yaratmaq məqsədilə ali təhsilin normativ hü-

quqi bazası yeniləĢdirildi. Bunlar Bolonya Bəyannaməsi və beynəlxalq təhsil təcrübəsi əsasın-

da müəyyənləĢdirildi. 

Ali təhsilin məzmunu və təlim texnologiyalarının təkmilləĢdirilməsi ən vacib məsələlər-

dən biri kimi daim diqqət mərkəzində olmuĢdur. Bu dövrdə ali təhsil ixtisaslarının Avropa ixti-

sas təsnifatına və əmək bazarının tələblərinə uyğunlaĢdırılması baxımından zəruri tədbirlər gö-

rülmüĢ, yeni tədris planı və proqramları, təhsil resursları, fənn proqramları, təlim və informasiya 

texnologiyalarını təmin edən elmi-metodik tövsiyələr hazırlanmıĢ və tətbiq olunmuĢdur. 

Dövlət proqramında həlli nəzərdə tutulan mühüm məsələlərdən biri kimi ali təhsil müəs-

sisələrinin strukturunın və bütövlükdə onun idarə olunması sisteminin müasir tələblər baxı-

mından modernləĢdirilməsidir. Bu baxımdan idarəçilik strukturunun əsaslı təkmilləĢdirilməsi, 

kadr istehlakçılarının ali təhsil müəssisələrinin idarə olunmasında və inkiĢafında iĢtirakını 

təmin edən strukturların yaradılması, aidiyyati müəssisələri baza kimi müəyyənləĢdirməklə 

sıx əlaqələrin qurulması (məsələn, müəllim hazırlığı sahəsində məktəb və təhsil Ģöbələri ilə, 

digər sahələrdə isə müvafiq istehsal sahələri ilə əlaqələrin qurulması), tələbə özünüidarə 

sisteminin inkiĢafı istiqamətində əhəmiyyətli irəliləyiĢlər əldə edilmiĢdir. Təcrübə göstərir ki, 

ali təhsilin inkiĢafı keyfiyyətin təmin olunması ilə sıx bağlıdır. 

Bu baxımdan ali təhsil müəssisələrinin akkreditasiyasına beynəlxalq ekspertlərin cəlb 

edilməsi, universitetlərin reytinqini müəyyənləĢdirən sistem yaradılması, tələbələrin biliyinin 

qiymətləndirilməsi sistemi Avropa Kredit Transfer Sisteminin tələblərinə uyğunlaĢdırılması, 

ali təhsil müəssisələrinin fəaliyyətinin iĢıqlandırılmasında müasir informasiya texnologiyala-

rından geniĢ istifadə olunmaqla tam Ģəffaflıq təmin edilməsi vacib vəzifələr kimi qeyd olun-

malıdır. Respublikamızda bu istiqamətdə də əhəmiyyətli iĢlər görülməkdədir. 

Nəticə. AraĢdırmalar göstərir ki, ən yeni dövrdə müasir təfəkkürün formalaĢmasını tələb 

edən və yalnız beynəlxalq əməkdaĢlıq çərçivəsində həll edilə bilən qlobal problemlərin sayı 

artmıĢ, iqtisadiyyatın dinamik inkiĢafı, rəqabətin güclənməsi, sadə əmək sferasının məhdud-

laĢması nəticəsində peĢə ixtisasının artırılmasını və yenidən hazırlanmasını tələb edən ciddi 

struktur dəyiĢikliyinin aparılması zərurəti yaranmıĢdır. 

ĠĢin elmi yeniliyini. Müstəqil Azərbaycan Respublikasının ali təhsil sisteminin keyfiy-

yətli idarə olunmasında ali təhsilin inkiĢaf perspektivlərinin elmi-nəzəri əsasları, əldə olunmuĢ 

yeni nəticələr təĢkil edir. 

ĠĢin tətbiqi əhəmiyyətini Azərbaycan Respublikasında problem üzrə mövcud təcrübə-

nin öyrənilməsi, ümumiləĢdirilməsi və geniĢ elmi-pedaqoji təhlilinin aparılması əsasında 

təhsil iĢçilərinin maarifləndirilməsinin təmini üçün elmi-pedaqoji və metodik baxımdan əsas-

landırılmıĢ yeni yanaĢmalar və geniĢ tətbiqinin praktiki yolları təĢkil edir. 

T.R.Shakhbazova 

Perspectives of Development of the Higher Education  

in Azerbaijan Indicators During Independence 

Summary 
 

Article deals with the research of the fundamental improvement of the management structure for 

the modernization of the structure of the higher education institutions and its management system in 

terms of modern requirements, the establishment of structures that ensure the participation of staff in 

the management and development of higher education institutions, establishing close relationships 

with the relevant institutions as a base, is important to achieve significant improvements in the 

development of the self-governance system 

Key words: development of higher education, State Strategy for the development of education, 

higher education system, higher education in Azerbaijan, modernization of education 

 

Т.Р.Шахбазова 

Перспективы развития высшего образования  

в Азербайджане в годы независимости 

Резюме 
 

В статье определено важное условие значимых достижений в направлении модернизации 

структуры вузов и в целом системы управления ею с точки зрения современных требований. По 

мнению автора, в первую очередь, должно быть предусмотрено основательное совершенствова-

ние структуры управления, создание структур, обеспечивающих участие потребителей кадров в 

управлении и развитии вузов, создание тесных связей с соответствующими учреждениями в 

качестве базы, развитие самоуправленческой системы студентов.  

Ключевые слова: развитие высшего образования, Государственная Стратегия развития 

образования, система высшего образования, высшее образование в Азербайджане, модернизация 

образования. 

